
[᭓᭐ 30 B]

᭓᭐

ᬦ᭄ᬢᬄᬳᬓᬸ᭞ᬭᬤᬾᬦ᭄ᬪᬶᬫᬫᬜᬗ᭄ᬕᬸᬧᬂ᭞ᬪᬕᬯᬦ᭄ᬗᬶᬕᭂᬮ᭄ᬗᬤᭂᬂᬓ᭄ᬮᬸᬂ᭞ᬩᬕᬸᬲ᭄ᬲᬚᬓᭀᬳᬶᬪᬶᬫ᭞ᬤᬶᬢᬸᬦᭀᬗᭀᬲ᭄ᬭᬶᬂᬓᬤᭀᬗᬦ᭄᭟᭑᭖᭟ᬳᭀᬜᬂᬢᬦ᭄ᬤᬸᬃᬓᬲᬾᬮᬦᬾᬤᬶᬢᬸ᭞ᬫᬶᬯᬄᬢᭀᬩᬶᬩᬶ

ᬢ᭄ᬚᬕᬸᬗᬾ᭞ᬤᬵᬳᬶᬩᬩᬦᬶᬫᬕ᭄ᬥᬶ᭞ᬬᬦ᭄ᬢ᭄ᬯᬭᬓᬸᬗ᭄ᬮᬸᬦᬶᬦ᭄ᬫᬸ᭞ᬯᬺᬓᭀᬥᬭᬗᬶᬭᬶᬂᬲᬵᬫ᭄ᬧᬸᬦ᭄᭞ᬦᭀᬭᬰ᭄ᬯᬾᬤᬦᬾᬤᬶᬫᬃᬕ᭄ᬕ᭞ᬩᬮᬤᬾᬯᬤᬶᬢᬸᬧᬗ᭄ᬕᬸᬄ᭞ᬦᬦ᭄ᬤᬸᬃᬲᬃᬯ᭄ᬯᬨᬮᬩᬸᬗ᭄ᬓᬄ᭞ᬲᬋᬂᬓᬮᬶᬄᬢᭀ᭠

ᬓᬦ᭄ᬳᬶᬤ᭟᭑᭗᭟ᬓᭀᬘᬧ᭄ᬖᬢᭀᬢ᭄ᬓᬘᬫᬗ᭄ᬓᬶᬦ᭄ᬭᬯᬸᬄ᭞ᬢ᭄ᬥᬸᬦ᭄ᬲᬓᬶᬂᬅᬫ᭄ᬩᬭᬦᬾ᭞ᬕ᭄ᬯᬦᬾᬭᬭᬶᬲ᭄ᬓᬳᬸᬗ᭄ᬲᬶ᭞ᬭᬯᬸᬄᬤᬦᬾᬭᬭᬶᬲ᭄ᬫᬲᬸᬓ᭄᭞ᬪᬕᬯᬦ᭄ᬓᬢᭂᬫᬸᬤᬶᬢᬸ᭞ᬳᬸᬤᬸᬄᬧᬾᬢ᭄ᬭᬸᬓ᭄ᬧᬾᬢ᭄ᬭᬸᬓ᭄ᬲ

ᬚ᭞ᬫᬵᬤᬦ᭄ᬥᬯᬮᬚᬦᬶᬫᬸ᭞ᬪᬕᬯᬦ᭄ᬭᬭᬶᬲ᭄ᬫᬦᬶᬫ᭄ᬩᬮ᭄᭞ᬓᬾᬢᭀᬲᬚᬖᬝᭀᬢ᭄ᬓᬘ᭟᭑᭘᭟ᬳᬧᬧᭂᬃᬮᬸᬦ᭄ᬫᬸᬢ᭄ᬓᬭᬶᬗᬓᬸ᭞ᬖᬝᭀᬢ᭄ᬓᬘᬳᬸᬚᬭᬾ᭞ᬳᬬᬸᬂᬓᬹᬃᬱᬶᬚ᭄ᬯᬂᬓᬸᬚᬦᬶ᭞ᬍᬕᬢᬸᬲᬶᬂᬳ

[᭓᭑ 31 A]

ᬫ᭄ᬩᬶᬮ᭄ᬳᬓᬸ᭞ᬪᬕᬯᬦ᭄ᬫᬲᬯᬸᬃᬕᬸᬬᬸ᭞ᬢᬦ᭄ᬯᭂᬦᬂᬳᬶᬩᬫᬜ᭄ᬯᬂ᭞ᬢᭀᬦ᭄ᬤᬾᬦ᭄ᬯᬦᭂᬄᬤᬶᬦᬶᬳᬓᬸ᭞᭠ᬧᬶᬤᬦ᭄ᬯᬦᭂᬄᬤᬶᬢᬸᬳᬸᬮ᭄ᬬᬂ᭞ᬤ᭄ᬫᭂᬦ᭄ᬓᬸᬦᬾᬢᭀᬦ᭄ᬥᬾᬦ᭄ᬢᭂᬮᬄ᭟᭑᭙᭟ᬬᬾᬦ᭄ᬢᬸᬯᬭᬳᬶᬤᬲᬂᬥᬃᬫ᭄ᬫᬲᬸᬦᬸ᭞ᬢ᭄ᬓ

ᬫᬦᬸᬦᬲ᭄ᬧᬬᬸᬗᬾ᭞ᬳᬶᬩᬲᬗᭂᬢ᭄ᬲ᭄ᬮᬗᬶᬦ᭄ᬓᬳᬶ᭞ᬮᬫᬸᬦ᭄ᬓᬾᬢᬸᬲᬶᬂᬳᬤᭀᬮ᭄ᬫᬸ᭞ᬓᬸᬤᬸᬓᬧᬶᬦ᭄ᬧᬶᬧᬶᬲ᭄ᬮ᭄ᬬᬸ᭞ᬖᬝᭀᬢ᭄ᬓᬘᬭᬭᬶᬲ᭄ᬤᬸᬓ᭞ᬗᬤᭂᬕ᭄ᬳᬶᬤᬳᬸᬓᬸᬄᬜᬕᬸᬃ᭞ᬫᬦ᭄ᬮᬸᬚᬸᬧᬭᬶᬓᭀᬱ᭞ᬋᬩᬄ

ᬤᬦᬾᬧᬧ᭄ᬢᭂᬗᬦ᭄᭟᭒᭐᭟ᬯᬯᬸᬳᬾᬮᬶᬂᬘᬶᬗᬓ᭄ᬩ᭄ᬯᬵᬢᬸᬃᬭᬶᬂᬳᬶᬗᬸᬄ᭞ᬕ᭄ᬭᬾᬄᬲᬩᬶᬮᬂᬩᬸᬓᬸᬦᬾ᭞ᬰᬶᬭᬄᬲᬓᬶᬢ᭄ᬓᬤᬶᬢᬶᬕ᭄ᬢᬶᬕ᭄᭞ᬜᬍᬫ᭄ᬧᬂᬢᭀᬂᬤᬤᬶᬩᬗᬸᬦ᭄᭞ᬲᬂᬋᬱᬶᬭᬭᬶᬲ᭄ᬫᬯᬸᬯᬸᬲ᭄᭞ᬮᬯᬸᬢ᭄ᬚᬦᬶ

ᬖᬝᭀᬢ᭄ᬓᬘ᭞ᬳᬸᬮᬸᬭᬶᬦ᭄ᬓᬋᬧᬾᬗᬫᬹᬓ᭄᭞ᬳᬤᬸᬄᬅᬫ᭄ᬧᬹᬭᬪᬕᬯᬦ᭄᭞ᬢᬶᬢ᭄ᬬᬂᬢᬓᬸᬢ᭄ᬳᬸᬭᬶᬧ᭄ᬢᬶᬢ᭄ᬬᬂ᭟᭒᭑᭟ᬮᬫᬸᬦ᭄ᬢᬓᬸᬢ᭄ᬜᭂᬫ᭄ᬩᬄᬳᬶᬩᬤᬶᬦᬶᬫᬮᬸ᭞ᬍᬕᬦᬶᬦ᭄ᬚᬦᬶᬳᬯᬓᬾ᭞ᬳᬧᬂᬘ

